
Far urden – ina chaussa emoziunala

Il sgumbrar las stgaffas, far urden na dat
be ina meglra survista da la rauba ch’ins
posseda, mabain er structura a l’olma. Da 
princip avain nus tuts per regla bler da 
memia rauba. Fatg cumissiuns, magari 
online ed empustà chaussas che nus na  
duvrassan gnanc. Plunas da vestgadira, 
chaschas plainas cun decoraziuns e pro-
ducts d’igiena dubel e tripel? Tut quai sa  
ramassa en chasa e dovra plazza. Ed il 
tschertgar insatge en quels mantuns do-
vra temp. Temp ch’ins pudess spargnar 
– cun far urden! En la «Marella» dattan 
expertas ed experts cussegls, co ch’ins 
duai far urden, cura ch’i vegn emoziunal, 
nua cumenzar e quant impurtant che 
quels pass èn insumma er per noss urden 
intern.

